
UDALBATZAREN BURUARI

Talde  Popularraren  bozeramaile  Miren  Albistur  Garmendiak,  Udalbatzaren
Organo Araudiko  98.  artikuluak jartzen duena aintzakotzat  hartu  eta  MOZIO hau
aurkezten dio Udalbatzari, Gune Publikoen (Obrak eta Hiri Zerbitzuak) Batzordeak
izan zuen bileran Gantxegi bideaz egindako interpelazioaren ondorioz.

JUSTIFIKAZIOA

Gantxegi bidean eta haren inguruetan, Antigua auzoan, bizi diren hiritarrek 
bide horrek aspaldian duen egoerarekin lotutako kexak helarazi dizkigute, gure udal 
arduradunek ahaztuta izan dutelako. Kexa horiek Gobernu Taldearekin partekatu 
nahi ditugu. 

Lehenik eta behin, Gantxegi bidera Heriz pasealekutik iristen bagara, gogoan
izan behar dugu zentzu bikoitzeko bidea den arren auto bakarra igarotzeko lekua
dagoela,  ibilgailuek galtzadaren ertzetan aparkatzen dutenez gero. Hori  dela  eta,
sarritan bizilagunek autoaren bi gurpil espaloi gainera igo behar izaten dituzte pasatu
ahal izateko. 

Bizilagunek  diotenez,  aparkatzeko  arazoa  Heriz  pasealekuan  aparkatze
arautua (TAO) jarri zenean hasi zen. Hortaz, ordutik, urte osoan eta bereziki udako
hilabeteetan,  auto  ugarik  (horietako  asko  atzerritarrak)  aparkatzen  dute  inguru
horretan bereizketarik gabe. Bizilagunek aparkatzeko guneak antolatzeko piboteak
jartzeko eskatzen dute; eta aparkatzeko beste espazio bat gaitzeko ere bai, duela 15
edo 20 urte egin zen moduan. Bizikleta aparkalekuak jartzeko ere eskatzen dute. 

Kontu  horren harira,  bizilagunek uste  dute  arazoaren irtenbidea zirkulazioa
antolatzeko semaforo bat jartzea izan daitekeela, ibilgailuak noranzko batean edo
bestean igarotzea baimenduz. Gogorarazten dute bide horretatik  haur eta guraso
asko  pasatzen  direla,  inguruan  hainbat  ikastetxe  daudelako. Elbarritasun  edo
mugikortasun arazoren bat duten pertsonentzako aparkalekuak egiteko espaziorik ez
egoteak ere kezkatzen ditu bizilagunak.

Badira  goragoko  guneetara  iristeko  eskailera  batzuk,  batere  ibilerrazak  ez
direnak, malda handiegia dutelako eta labainkor egoten direlako. Zentzu horretan,
igogailu motaren bat gaitzeko eskatzen dute, Castellblanc-i (Gotzainaren Jauregia),
bi  ikastetxeri,  Heriz  pasealekuari,  Donosti  Zarrari,  Gurutzeri  eta  abarri  zerbitzua
emateko, Erregezaintza kalearen amaieratik lotura egin zezakeelarik.

Gaiari buruz galdetuta Mugikortasuneko zinegotziak adierazi zuenez, bidea,
izan ere, aparkatzea arautu gabe duen aldea da, eta arazoak sortzen ditu horrek.
Dena dela, haren iritziz, ez dago zertan semafororik ezarri edo aparkatzeko lekua
zabaldu —maldari  zati  bat  kenduta,  duela  urte  batzuk bezala,  egun han dirauen
lurzati  txiki  hura  sortzeko—,  baina,  aldiz,  OTA beste  alde  bat  ezartzea  ikertzea
proposatu zuen. 

Bideko  mantentze  egoerari  dagokionez,  Heriz  pasealekutik  bide  horretara
sartu bezain laster ikusten denez, errepideak zulo ugari ditu eta egoera eskasean
dagoela;  asfaltatze jarduketa sakon baten beharra dagoela adierazten du horrek,
hiriko beste puntu askotan bezala.

Esan  dugunez,  bide  bazterrean  egoten  dira  aparkatuta  autoak,
antolamendurik gabe eta pasatzea eragotzita, batez ere garbiketako langileei, alde
hura  behar  bezala  txukundu  eta  mantentzera  nahiz  zaborrontzietako  hondakinak
jasotzera doazenean.  Hortaz, txukuntasunari dagokionez, alde ederra dago beste
kaleekiko, adibidez, Portuene kalearekiko, oso bestelako itxura baitute. 

Halaber,  auzotarren  kexen arabera,  bide  bazterrak  ez  dira  oso  ibilerrazak,
euria egiten duenean lokatzez betetzen baitira;  hori  dela eta, aparkatzen dutenek
kontu handiz ibili behar dute ez zikintzeko. Era berean, erretenak —mendi aldekoak
— ez direla ongi garbitzen diote, eta horren eraginez, hostoak pilatzen direla eta ura
ez dela behar bezala igarotzen erretenetara. Gainera, zenbait lekutan, aldapagatik,
ur  hori  auzotarren  etxeetan erotzen da (mendiaren kontrako aldera),  hustubidera
joan beharrean, eta hura ere konpon liteke zenbait lekutako peraltea hobetuta.

 Zuhaitz asko dago alde hartan, eta zenbaitetan adarrak bidera erortzen dira,
inoiz edo behin, etxetik hurbil ere, eta horrek segurtasunik eza sortzen duten egoerak
dakartza,  hortaz,  zuhaitzak  hobeto  mantentzea  ere  eskatzen  dute.  Hondakinen
edukiontziak  zaharkituta  daude  eta  ez  dute  pedal  irisgarririk  (alboan,  Portuene
kalekoek badute), eta kokaleku hobean egon beharko lirateke.

Gai horietaz galdetuta, Bide Publikoetako zinegotzi ordezkariak erantzun zuen
egoera  ondo  aztertu  beharra  dagoela,  zoladura  ezarri  aurretik,  baina,  gutxienez,
zuloak estaltzea bidezkoa dela. Haren ustez, mantentze zerbitzua egokia da, nahiz
eta  onartu  zenbait  autok  pasatzea  galarazten  dietela  bide  garbiketa  eta  zabor
bilketako  langileei.  Eta  ordezkariak  dioenez,  aztertzen  ari  dira  ea  bide  publikoan
pedaldun edukiontzirik ezar ote litekeen.  

Asko dira Donostiako alde ugarik dituzten beharrak. Hau egoera horietako bat
da, eta norabait ibiltzen hasi beharra da, eta eragiketek epe jakin batean gauzatzea
eskatzen dute. Horregatik guztiagatik, hona hemen Talde Popularraren MOZIOA: 

1.  Hertsatuki  eskatzen  die  Donostiako  Udalbatzak  alkateari  eta  Gobernu
taldeari  alde  hartako  auzotarrekin  batera  konponbide  bat  planteatzea  Gantxegi
bidean ura hobeto jasotzeko.  

2.  Hertsatuki  eskatzen  die  Donostiako  Udalbatzak  alkateari  eta  Gobernu
taldeari alde hartako auzotarrekin batera konponbide bat aurkeztea, Gantxegi bidean
aparkalekuak bestela antolatzeko. Hala, mantentzeko eta zabor bilketako langileek
oztoporik  gabe  lan  egin  ahal  izateaz  gain,  aparkatzeko  sail  batzuk  mugatzeko
egoiliarrentzat nahiz ezgaitasundunentzat.  

3.  Hertsatuki  eskatzen  die  Donostiako  Udalbatzak  alkateari  eta  Gobernu

taldeari  alde  hartako  auzotarrekin  batera  konponbide  bat  planteatzea,  Gantxegi
bidean asfaltoa hobetzeko, bide bazterrak ere sartuta.

4.  Hertsatuki  eskatzen  die  Donostiako  Udalbatzak  alkateari  eta  Gobernu
taldeari  alde  hartako  auzotarrekin  batera  aztertzeko  alde  hartan  irisgarritasuneko
esku  hartze  orokor  bat  egin  ahal  izatea,  Heriz  pasealekuko  igogailua  jartzeko
proiektuko lanen inguruan.  

5.  Hertsatuki  eskatzen  die  Donostiako  Udalbatzak  alkateari  eta  Gobernu
taldeari  Gantxegi  bideko  estoldak  hobeto  garbitzea,  bai  eta  mantentze  orokorra
hobetzea ere.

6.  Hertsatuki  eskatzen  die  Donostiako  Udalbatzak  alkateari  eta  Gobernu
taldeari Gantxegi bidean pedaldun zabor edukiontziak ezartzea. 

Donostian, 2018ko urtarrilaren 19an

Miren Albistur Garmendia,
Talde Popularraren bozeramailea.

